
Өзектілігі. Беймазалар - адамдар мен жануарларды мазалайтын
қосқанатты, қансорғыш жәндіктер жиынтығының атауы. Беймазалардың
құрамына кіретіндер: масалар(Culicidae), шіркейлер (Simuliidae), құмытылар
(Ceratopogonidae), соналар ( Tabanidae), ін шіркейлері (Phlebotomidae)  және
қансоғыш шақпа шыбындар (Muscidae). Қазақстан территориясында олардың
шамамен 900 түрі кездеседі. Қосқанатты қансорғыштар тек эктопаразиттер
болып қана қоймай, жануар мен адамдардың жұқпалы ауру қоздырушыларын
тасымалдаушы ретінде өте қауіпті. Беймазалардың малды жаппай мазалауы
жаз айларында өтіп, оның өнімділігін күрт төмендетеді.

Мысалы, ғалымдардың зерттеу нәтижелері бойынша табындағы сиырды
бір күн ішінде орта есеппен 1 ден 3-ке дейін, ал кейде 10-15 мыңға дейін
соналар мен одан да көп мөлшерде маса, шіркей мен құмытылар мазалайды.
Табындағыбір сиырға қадалған соналардың мазалауынан тәуліктік орташа
сауын мөлшері 17%, масалардың ықпалынан 0,58%, шіркейлердің
мазалауынан 0,24% дейін азайса, құмыты өкілдері 0,037%-ға дейін
төмендетеді.

Сондықтан жайылым уақытында жәндіктердің белсенділігі артқан кезде
мал өнімін сақтап қалу, оларды қансорғыш қосқанаттылардан қорғау,
буынаяқталардың аралық даму сатыларына қарсы шараларды жүргізу өзекті
мәселе болып табылады.

Жұмыс мақсаты. Ақмола облысына қарасты шаруа қожалықтарының
фермаларындағы қосқанатты қансорғыштардың фаунасын анықтау, олардың
фенологиялық ерекшеліктерін зерттеу.

Қолданылған әдістер мен жабдықтар. Қансорғыштарды жинау және
бақылау Ақмола облысының Аршалы ауданы «Ижевск» ЖШС (1600 бас),
Целиноград ауданы Р.Қошқарбаев ауылдық округі (140 бас) және Қорғалжын
ауданы «Қаражар» ШҚ (170 бас) жағдайында жүргізілді. Мал денесі мен мал
қоралары маңынан әр түрлі Entoma класына қарасты 1100 жуық зоологиялық
таксондарының өкілдері жиналды.

Қосқанатты қансорғыштарды энтомологиялық торлы дорба көмегімен
және хлороформ немесе эфирге дымқылданған мақта салынған шыны түтікке
жайылымнан, жайылып жүрген малдан және малшаруашылық кешенінен
ауланды. Қансорғыштардың түрін анықтау мақсатында микроскоп МСБ-10
және арнаулы анықтамалық (В.В.Шевченко,Н.Г.Ольсуфьев) пайдаланылды.



Зерттеу нәтижелері. Жоғарыда аталған шаруа қожалықтарында
жиналған қосқанатты қансорғыштардан: масалардың (Culicidae) – 90 дана,
шіркейлердің (Simuliidae) – 55 дана, құмытылардың (Ceratopogonidae) -100
дана, сона туыстарының (Tabanidae) – 600 дана, ін шіркейлерінің
(Phlebotomidae) - 50дана және қансорғыш шақпа шыбындардың (Muscidae) -
200 дана жиналды.

Сонымен, қорытындылай келгенде, Ақмола облысындағы мал басы
шоғырланған қожалықтарда қосқанатты қансорғыштар қауымдастығының
жергілікті фауналық құрамын мен экологиясын зерделеу нәтижесінде бес
тұқымдасқа жататындығы нақты анықталды: Culicidae, Ceratopogonidae,
Simuliidae, Tabanidae, Muscidae.

Зерттеу жүргізілген аймақтарда Aedes и Culex масаларының туыстары
Ae.leucomelas және Ae.punctorанықталса, Tabanidae тұқымдасының Chrysops
relictus Mg., Chrysops convarus Loew, Chrysops sepulcralis,Tabanus bovinus L.,
Tabanus sabuletorum Lw., Tabanus bromius Zinne,Tabanus brunneocalosus,
H.ols,  Atylotys agrestistis (wied), Atylotys quadrifarius Lw.,Atylotys
rusticus,Haematopota  turkestanica Krob., Hybomitra expolliata Pand, Hybomitra
schineri Lyneb., Hybomitra acuminate Lw., Hybomitra ciureai, Hybomitra
montanastaigeri Lyneb, Hybomitra lurida Flln, Hybomitra peculiarisанықталып
ҚР БҒМ қарасты Зоология Институты қызметкерлерімен бірлесе түрге дейін
жіктелді.

Қансорғыштардың фаунасының негізгі құрамын осы жәндіктердің
ұшатын маусымына көктемгі-жазғы және жазғы түрлері құрайды. Ақмола
облысының жағдайында табанидтердің белсенділігі мамыр айының үшінші
онкүндігінде байқалды. Тамыз айында ұшу белсенділігі төмендеп, қыркүйек
айында тек Chrysops relictus Mg. кездесті. Қансорғыштардың жаппай ұшуы
маусымның алғашқы күндері байқалады.

Облыс аумағында кездесетін шіркей түрлерінен: Eusimulium latizonum,
Odagmia frígida, Simulium taxnogradskii анықталса, күзгі шақпа шыбындардан
– Muscidae, Stomoxys calcitrans, Lyperosia irritane Linne түрлері кездесті. Бұл
қансорғышшыбындардың ұшуы мамыр-қыркүйек айлары аралығында өтті.
Белсенділігі шілде мен тамыз айларында байқалады.

Құмытының ұшуы сәуір айының соңынан тамыз айының ортасына дейін
байқалып, олардың Culicoides brevifrontis, Culicoides manchuriensis түрлері
адамды, жылқыны және сиырды мазалайтындығы анықталды.

Қорытындылай келгенде, Ақмола облысының аумағында тіркелген
қансорғыш жәндіктердің фаунасы (түр-құрамы) мен олардың фенологиясы
жергілікті жердің климаттық ерекшеліктерімен және үй мен тағы
жануарлардың тіршілігімен тығыз байланысты.

